
 

ᑎᒥᖁᑎᖓᑦ ᓄᓇᓕᐸᐅᔭᐃᑦ ᐃᖃᓗᐃᑦ 
ᑲᑎᒪᔾᔪᑎᒥᓃᑦ ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ ᑐᓴᕋᓱᓐᓂᕐᒥᑦ 

 
ᑲᑎᒪᓚᐅᖅᑐᑦ ᓇᒡᒋᔾᔭᐅᓕᖅᑭᕐᒥ, ᓰᑏᐱᕆ 12-ᖑᑎᓪᓗᒍ, 2017 ᐱᒋᐊᖅᑐᑎᒃ ᐅᓐᓄᒃᑯᑦ 6-
ᒨᖅᑎᓪᓗᒍ ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᕕᖏᓐᓂ. 
 
ᐅᐸᑦᓯᒪᔪᑦ ᑲᑎᒪᔨᓂᑦ 
ᒪᐃᔭᐅᑉ ᑐᓪᓕᐊ ᕉᒪᐃᓐ ᓯᑏᕙᓐᓴᓐ 
ᑲᑎᒪᔨ ᑎᐅᕆ ᑖᐱᓐ 
ᑲᑎᒪᔨ ᑯᑑᓚ ᒪᑦᓵᔨ 
ᑲᑎᒪᔨ ᔭᐃᓴᓐ ᕋᓵᓐ 
ᑲᑎᒪᔨ ᔪᐊᓇᓯ ᐊᑯᒪᓕᒃ 
ᑲᑎᒪᔨ ᑲᐃᐅᓪ ᓴᐳᕐᑦ 
ᑲᑎᒪᔨ ᓄᐊ ᐸᐸᑦᓯ 
 
ᐅᐸᑦᓯᒪᖕᖏᑦᑐᖅ 
ᒪᐃᔭ ᒫᑦᑕᓕᓐ ᕆᐊᑦᕘᕐᓐ 
ᑲᑎᒪᔨ ᓴᐃᒪᓐ ᓇᑖᖅ 
 
ᐅᐸᑦᓯᒪᔪᑦ ᐃᖅᑲᓇᐃᔭᕐᕕᒻᒥᑦ 
ᒧᕼᐋᒪᑦ ᕼᐊᓵᓐ, ᑎᒥᐅᔪᒥ ᐊᖏᔪᖅᑳᒻᒪᕆᒃ 
ᒥᓗᑎ ᓯᒫᕐ, ᐊᖏᔪᖅᑳᖓᑦ ᐸᕐᓇᐅᑎᓕᕆᔨᒃᑯᑦ ᐊᒻᒪ ᐱᕙᓪᓕᐊᑎᑦᓯᔨᒃᑯᑦ ᓴᓇᓂᒃᑯᑦ 
ᕉᑦ ᑐᕋᓱᕐ, ᓄᓇᓕᐸᐅᔭᒃᑯᑦ ᐸᕐᓇᐅᑎᓕᕆᔨᖓᑦ 
ᔨᓂ ᐄᓯᒪᐃᓕ, ᑐᓵᔨ 
ᐋᓐᑐᕆᐊ ᓯᐱᑦᔪᕐ, ᑐᓴᐅᒪᔭᐅᒋᐊᓕᓐᓂᑦ ᑲᒪᔨ 
ᑖᒥ ᐆᕐᓐ-ᑐᐊᐃᕌᓐ, ᐊᖏᔪᖅᑲᐅᑎᓂᑦ ᐃᑲᔪᖅᑎ 
 
ᐅᐸᑦᓯᒪᒻᒥᔪᑦ 
ᒥᔅᑕ ᓯᑏᕝ ᓚᐃᑕᓐ 
ᒥᔅᑕ ᕋᓱᓪ ᓯᔅᓚᑦ 
ᒥᔅ ᑕᓃᔅ ᕼᐊᑦᓯᖕᔅ 

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᒪᑐᐃᕐᓯᓚᐅᖅᑐᖅ ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ ᑐᓴᕋᓱᓐᓂᕐᒥᑦ 
ᓯᕿᖕᖑᔭᖅ 6-ᒨᖅᑎᓪᓗᒍ ᐅᓐᓄᒃᑯᑦ ᐅᖃᖅᑐᓂ ᐃᖅᑲᓇᐃᔭᖅᑎᓄᑦ ᐊᐅᓚᑕᐅᓂᐊᕐᒪᑦ 
ᑐᓴᕋᓱᓐᓂᐅᔪᖅ ᐱᔾᔪᑎᖃᖅᑐᖅ ᓱᓇᓕᒫᓂᑦ ᐸᕐᓇᐅᑕᐅᓯᒪᔪᓂᑦ ᒪᓕᒐᕋᓛᑉ ᑎᑎᕋᕐᓯᒪᓂᖏᓐᓂᑦ 
ᐊᓯᔾᔩᔾᔪᑎᑦᓴᒥᑦ 848 ᐊᒻᒪ ᓄᓇᖁᑎᓄᑦ ᑭᓪᓕᓕᐅᕈᑎᐅᑉ ᑎᑎᕋᕐᓯᒪᓂᖏᓐᓂᑦ ᐊᓯᔾᔩᔾᔪᑎᑦᓴᒥᑦ 
849. 

ᒥᓗᑎ ᓯᒫᕐ, ᐊᖏᔪᖅᑳᖓᑦ ᐸᕐᓇᐅᑎᓕᕆᔨᒃᑯᑦ ᐊᒻᒪ ᐱᕙᓪᓕᐊᑎᑦᓯᔨᒃᑯᑦ ᓴᓇᓂᒃᑯᑦ, 
ᐅᖃᐅᓯᖃᓚᐅᖅᑐᖅ ᐊᓯᔾᔩᖁᔨᔾᔪᑎᒥᑦ ᐅᖃᖅᑐᓂ ᓄᓇᓕᐸᐅᔭᐃᑦ ᐃᖃᓗᐃᑦ ᑐᑦᓯᕋᕐᕕᐅᓯᒪᒻᒪᑕ 
ᑎᑎᕋᕐᓯᒪᓂᖏᓐᓂᑦ ᐊᓯᔾᔩᖁᔨᔾᔪᑎᒥᑦ ᓱᓇᓕᒫᓂᑦ ᐸᕐᓇᐅᑕᐅᓯᒪᔪᓂᑦ ᒪᓕᒐᕋᓛᑉ 
ᑎᑎᕋᕐᓯᒪᓂᖏᓐᓂᑦ ᐊᒻᒪ ᓄᓇᖁᑎᓄᑦ ᑭᓪᓕᓕᐅᕈᑎᐅᑉ ᑎᑎᕋᕐᓯᒪᓂᖏᓐᓂᑦ ᑭᓪᓕᓕᐅᕈᑎᒥᑦ 
ᐊᓯᔾᔩᖁᔨᔾᔪᑎᐅᔫᓐᓂᒃ ᐊᒻᒪ ᐊᓯᔾᔨᕐᓗᒋᑦ ᐋᖅᑭᑦᑕᐅᓯᒪᓂᖏᑦ ᑕᓪᓕᒪᑦ ᓄᓇᖁᑏᑦ ᐃᖃᓗᓐᓂ 



 

ᐊᑦᓯᓂᕐᓴᒦᑦᑐᓂᑦ.  ᓄᓇᖁᑎᓂ ᐱᖓᓱᓂᑦ ᓇᔪᒐᖃᕐᕕᓐᓂᑦ ᓇᐸᔪᖃᖅᑐᖅ ᐊᒻᒪ ᓂᕆᕕᒻᒥᑦ ᐱᒡ 
ᕌᒃᔅᑯᓐᓂᑦ, ᓄᓇᓕᓐᓂ ᖃᐅᔨᒪᔭᐅᔪᑦ ᐃᓪᓘᓂᖏᓐᓂᑦ 804, 808, ᐊᒻᒪ 810.  ᑐᑦᓯᕋᕐᓯᒪᔪᖅ 
ᐊᑐᖅᑐᐊᕈᑎᖃᖅᑎᐅᔪᖅ ᑕᓪᓕᒪᓂᑦ ᐃᓪᓗᓂᑦ ᐊᓯᔾᔨᐅᑎᐅᖁᔭᐅᔪᒧᑦ ᐊᑦᑐᖅᑕᐅᒐᔭᖅᑐᓂᑦ.  
ᑐᑦᓯᕋᕐᓯᒪᔪᖅ ᓅᑦᓯᔪᒪᕙᓪᓚᐃᒻᒪᑦ ᓱᕋᐃᔭᐃᓗᓂᓘᓐᓃᑦ ᐃᓪᓗᓂᑦ ᓄᓇᖁᑎᓃᑦᑐᓂᑦ ᐊᒻᒪ 
ᐊᓯᖏᓐᓂᑦ ᓴᓇᖔᓕᕐᓗᓂ ᓂᕆᕕᑦᓴᒥᑦ ᐊᒻᒪ ᐃᒥᕐᕕᑦᓴᒥᑦ ᐃᓪᓗᒥᑦ. 

ᓱᓇᓕᒫᓂᑦ ᐸᕐᓇᐅᑕᐅᓯᒪᔪᓂᑦ ᒪᓕᒐᕋᓛᑉ ᑎᑎᕋᕐᓯᒪᓂᖏᓐᓂᑦ ᐊᒻᒪ ᓄᓇᖁᑎᓄᑦ ᑭᓪᓕᓕᐅᕈᑎᐅᑉ 
ᑎᑎᕋᕐᓯᒪᓂᖏᓐᓂᑦ ᐊᓯᔾᔩᖁᔨᔾᔪᑎᐅᔪᑦ ᐲᕐᓯᖁᔨᔾᔪᑎᐅᔪᑦ ᓄᓇᓂᑦ ᓯᔾᔭᖓᓂᑦ 
ᑭᓪᓕᓕᐅᕈᑎᖃᖅᑐᓂᑦ.  ᓄᓇᐃᑦ ᐊᓯᔾᔨᖅᑕᐅᒐᔭᖅᑐᖅ ᑭᓪᓕᓕᐅᕈᑎᖏᒍᑦ ᑮᓇᐅᔭᓕᐅᕐᕕᐅᓕᕐᓗᑎᒃ 
ᓴᓇᔭᐅᔪᓐᓇᓕᕐᓗᓂ ᓂᕆᕕᓕᐊᖑᔪᒪᔪᖅ ᐊᒻᒪ ᐃᒻᒥᕐᕕᑦᓴᖅ ᐅᕝᕙᓘᓐᓃᑦ ᐊᓯᖏᓐᓂᑦ 
ᑮᓇᐅᔭᓕᐅᕐᕕᑦᓴᓂᑦ ᑭᓪᓕᓕᐅᕈᑎᓕᓐᓂ B-1-ᒥᑦ; ᐃᖅᑲᓇᐃᔭᖅᑏᑦ ᐊᑐᖅᑐᐊᖅᑎᓄᑦ 
ᓇᓗᓇᐃᔭᐃᑎᓂᑦ ᑐᓂᓯᓯᒪᓕᖅᑐᑦ ᐅᖓᓯᓐᓂᓕᓐᓂᑦ 100 ᒦᑕᓂᑦ ᓴᓇᕕᐅᔪᒪᔪᒥᑦ ᐊᒻᒪ ᑕᑯᑦᓴᓂ 
ᓇᓗᓇᐃᔭᐃᑎᓂᑦ ᑕᑯᑦᓴᐅᑎᑦᓯᓚᐅᖅᑐᑎᒃ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖅᑐᓂᑦ.  ᑕᒪᒃᑯᓇᖕᖓᑦ 
ᐱᔪᓂᑦ ᐅᖃᐅᑎᑦᓴᓂᑦ ᓇᑭᑐᐃᓐᓇᖅ ᐱᑎᑕᐅᓯᒪᓂᕋᓚᐅᖏᑦᑐᑦ ᐃᖅᑲᓇᐃᔭᖅᑏᑦ. 
 
ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐊᐱᕆᓚᐅᖅᑐᖅ ᓯᕗᓪᓕᖅᐹᒥ ᐅᖃᐅᑎᑦᓴᖃᖅᑐᖃᕐᒪᖔᖅ 
ᐊᐱᖅᑯᑎᖃᖅᑐᖃᕐᒪᖔᕐᓘᓐᓃᑦ ᐱᔾᔪᑎᒋᓪᓗᒋᒃ ᓱᓇᓕᒫᓂᑦ ᐸᕐᓇᐅᑕᐅᓯᒪᔪᓂᑦ 
ᑎᑎᕋᕐᓯᒪᓂᖏᓐᓂᑦ ᐊᓯᔾᔩᔾᔪᑎ ᒪᓕᒐᕋᓛᑦᓴᖅ 848 ᐊᒻᒪ  ᓄᓇᖁᑎᓄᑦ ᑭᓪᓕᓕᐅᕈᑎ 
ᑎᑎᕋᕐᓯᒪᓂᖏᓐᓂᑦ ᐊᓯᔾᔩᔾᔪᑎ ᒪᓕᒐᕋᓛᒃᓵᒃ 849. 

ᒥᔅᑕ ᓯᑏᕝ ᓚᐃᑕᓐ, ᐊᑐᕆᐊᑉ ᐊᑭᓂᒥᐅᑕᖅ ᓂᕆᕕᒻᒥᑦ, ᐃᓱᒫᓘᑎᖃᕐᓂᕋᓚᐅᖅᑐᖅ ᓄᓇᒃᑰᔫᓂᑦ 
ᐊᒥᓱᕈᒃᑲᓐᓂᕋᔭᖅᑐᓂᑦ ᑕᐅᕗᓈᖅᐸᑦᑐᓂᑦ ᐊᒻᒪ ᓄᖅᑲᖓᖃᑦᑕᖅᑐᓂᑦ. ᐅᖃᐅᓯᖃᓚᐅᖅᑐᖅ 
ᐊᑲᐅᖏᓕᐅᕈᑎᐅᓯᒪᔪᓂᑦ ᐊᒻᒪ ᐅᖃᐅᓯᐅᓯᒪᔪᓂᑦ ᖁᕕᐊᒋᔭᐅᒐᑎᒃ ᐊᒻᒪ ᐱᖁᑎᓂᑦ 
ᓱᕋᐃᔭᐃᕙᑦᑐᓂᑦ.  ᐊᐱᕆᓚᐅᖅᑐᖅ ᑲᑎᒪᔨᓂᑦ ᐃᓱᒪᕐᓴᕐᓯᐅᖁᓪᓗᓂᒋᑦ ᓄᓇᒃᑰᔫᑎᒍᑦ 
ᐊᑲᐅᖏᓕᐅᕈᑎᐅᓛᖅᑐᓂᑦ ᖃᓄᖅ ᐋᖅᑭᒍᑎᖃᕈᓐᓇᓛᕐᒪᖔᑕᓗ, ᐅᖃᖅᑐᓂ ᐃᒻᒪᖄ ᕗᕆᐊᑦ 
ᑰᒪᓐ ᐊᑐᕆᐊᖅ ᒪᑐᔭᐅᓗᓂ ᐅᕝᕙᓘᓐᓃᑦ ᐊᑕᐅᓯᕐᒧᑦ ᑐᑭᓕᐊᖅᑐᓄᑦ ᐃᖏᕐᕋᕕᐅᔪᓐᓇᓕᕐᓗᓂ, 
ᐊᑐᕆᐊᓄᑦ ᓈᖕᖓᑲᓪᓚᓐᓂᑦ ᐃᓕᐅᖅᑲᐃᓗᑎᒃ, ᖃᓄᑎᒋ ᓱᒃᑲᓕᓗᑎᒃ ᐃᖏᕐᕋᒋᐊᖃᓛᕐᒪᖔᑕ 
ᓇᓗᓇᐃᒃᑯᓯᖅᑕᐅᓗᓂ, ᐊᓯᕈᓘᔭᖏᓐᓂᓪᓗ ᐅᖃᐅᓯᖃᓚᐅᕐᒥᔪᖅ ᖃᓄᖅᑑᕈᑎᑦᓴᐅᒐᔭᖕᖑᐊᖅᑐᓂᑦ.  
ᐃᓱᒪᓚᐅᕐᒥᔪᖅ ᓯᑎᒃᑯᑦ ᖃᓄᐃᓕᖓᓛᕐᒪᖔᑕ ᓱᓪᓗᓕᖏᑦ ᑕᐅᕙᑦᓱᒪ ᐱᐅᖏᓕᑦᑕᓂᖅᐸᑕ 
ᖃᖓᑐᐃᓐᓇᒃᑯᑦ ᐃᓚᒃᑲᓂᖅᐸᑕ ᓱᓪᓗᓕᓐᓂᑦ ᐱᔨᑦᓯᕋᕈᑎᖃᕆᐊᖃᖅᐸᑦᑐᑦ. 

ᒥᔅᑕ ᕋᓱᓪ ᓯᔅᓚᑦ, ᑕᐅᕙᓂᒥᐅᑕᖅᑕᐅᖅ, ᐊᖏᖃᑎᖃᓚᐅᖅᑐᖅ ᒥᔅᑕ ᓚᐃᑕᓐᒥᑦ, 
ᐃᓱᒫᓘᑎᖃᕐᓂᕋᖅᑐᓂᓗ ᓂᐱᖃᓪᓗᐊᖃᑦᑕᓛᓕᕐᓂᖓᓂᑦ, ᓄᓇᒃᑰᔫᓂᑦ, ᓄᖅᑲᖓᕕᓐᓂᑦ ᐊᒻᒪ 
ᑕᐅᕙᓃᕋᔭᑐᐃᓐᓇᖅᐸᓛᖅᑐᓂᑦ ᑭᒃᑯᑐᐃᓐᓇᕐᓂᑦ ᓱᖕᖏᑦᑐᓂᑦ.  ᐅᖃᓚᐅᕐᒥᔪᖅ ᓱᓪᓗᓕᖏᓐᓂᑦ 
ᐊᑲᐅᖏᓕᐅᕈᑎᖃᕐᓯᒪᒐᒥ.  ᒥᔅᑕ ᓯᔅᓚᑦ ᐃᓱᒫᓘᑎᖃᓚᐅᖅᑐᖅ ᖃᓄᖅ ᐊᑦᑐᐃᔾᔪᑎᖃᕋᔭᕐᓂᖓᓂᑦ 
ᐃᒥᕐᕕᑖᖅᐸᑦ ᑕᐅᕙᓂ ᓄᓇᖁᑎᓄᑦ ᐊᑭᒋᔭᐅᔪᓐᓇᖅᑐᓂᑦ ᐊᑭᑭᓪᓕᒋᐊᔾᔭᖕᖒᕆᓪᓗᒋᑦ 
ᓂᐅᕕᐊᑦᓴᐅᓇᓱᓕᕋᓗᐊᕈᑎᒃ ᓇᒻᒥᓂᓕᓐᓄᑦ. 

ᒥᔅ ᑕᓃᔅ ᕼᐊᑦᓯᖕᔅ ᐊᖏᖃᑎᖃᓚᐅᖅᑐᖅ ᓴᓂᓕᖏᓐᓂᑦ ᓇᔪᒐᓕᓐᓂᑦ.  ᐃᒥᕐᓗᑦᓯᒪᔪᓄᑦ 
ᖃᓄᐃᓕᐅᕈᑎᐅᔪᓐᓇᖅᑐᓂᑦ ᓴᖅᑭᑐᐃᓐᓇᕆᐊᓕᓐᓂᑦ ᐃᓱᒫᓘᑎᖃᓚᐅᖅᑐᖅ ᐃᓱᒪᒋᓪᓗᓂᐅᒃ 
ᑕᐅᕙᓐᓇ ᓇᔪᒐᖃᕐᕕᐅᔪᒪᔪᓐᓃᑐᐃᓐᓇᕆᐊᖃᕐᓂᖓᓂᑦ. 
 
ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐅᖃᐅᑎᑦᓴᖃᖅᑐᖃᕐᒪᖔᖅ ᐊᐱᖅᑯᑎᖃᖅᑐᖃᕐᒪᖔᕐᓘᓐᓃᑦ ᑐᓪᓕᐊᓂ 
ᐊᐱᕆᓚᐅᖅᑐᖅ ᐱᔾᔪᑎᒋᓪᓗᒋᒃ ᓱᓇᓕᒫᓂᑦ ᐸᕐᓇᐅᑕᐅᓯᒪᔪᓂᑦ ᑎᑎᕋᕐᓯᒪᓂᖏᓐᓂᑦ ᐊᓯᔾᔩᔾᔪᑎ 



 

ᒪᓕᒐᕋᓛᑦᓴᖅ 848 ᐊᒻᒪ  ᓄᓇᖁᑎᓄᑦ ᑭᓪᓕᓕᐅᕈᑎ ᑎᑎᕋᕐᓯᒪᓂᖏᓐᓂᑦ ᐊᓯᔾᔩᔾᔪᑎ 
ᒪᓕᒐᕋᓛᒃᓵᒃ 849. 

ᒥᔅᑕ ᒫᑦ ᐃᐅᓪᑭᓐᔅ, ᓇᒻᒥᓂᖃᖅᑎᐅᔪᖅ ᐱᒡ ᕌᒃᔅᒥᑦ ᓂᕆᕕᒻᒥᑦ ᐅᖃᓚᐅᖅᑐᖅ 
ᐃᖅᑲᓇᐃᔭᖅᑎᖁᑎᓂ ᐱᔾᔪᑎᒋᓪᓗᓂᒋᑦ ᐊᑲᐅᖏᓕᐅᕈᑎᖃᖅᐸᓚᐅᕋᒥ ᑭᓯᐊᓂ ᑕᒪᓐᓇ 
ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᒋᔪᓐᓃᖅᑕᖏᑦ.  ᐃᖅᑲᓇᐃᔭᖅᑎᓄᑦ ᓇᔪᒐᕐᓂᑦ ᐱᑕᖃᓛᖏᑦᑐᖅ 
ᑕᐅᕙᓂ ᐊᒻᒪ ᐃᓱᒪᓚᐅᖅᑐᖅ ᐊᑲᐅᖏᓕᐅᕈᑎᓂᑦ ᑕᐃᒃᑯᐊ ᐱᓪᓗᒋᑦ ᐱᑕᖃᕈᓐᓃᓛᕐᓂᖓᓂᑦ.  
ᐱᓪᓗᒋᑦ ᓄᓇᒃᑰᔫᑦ, ᐃᖅᑲᓇᐃᔭᖅᑎᑖᕐᓂᕋᓚᐅᖅᑐᖅ ᖃᐅᔨᓴᖅᑎᓂᑦ ᓈᓴᐃᑎᑦᑐᓂᒋᑦ ᓄᓇᒃᑰᔫᓂᑦ 
ᑕᐅᕘᓈᖅᐸᑦᑐᓂᑦ ᐅᓪᓗᒐᓚᓄᑦ ᐊᒻᒪ ᐅᓂᒃᑳᓕᐅᖁᓚᐅᖅᑕᖏᑦ.  ᖃᐅᔨᓴᖅᑎᑕᖏᑦ 
ᐅᖃᕐᓂᕋᓚᐅᖅᑕᖏᑦ ᐅᓪᓘᓐᓂ ᒪᕐᕉᓐᓂ 1452-ᖑᓐᓂᕐᒪᑕ ᓄᓇᒃᑰᔫᑦ ᑕᐅᕗᓈᓚᐅᖅᑐᑦ ᑖᒃᑯᓇᓂ 
ᐅᓪᓘᓐᓂ ᓴᓂᐊᒎᖅᑐᑎᒃ ᓂᕆᕕᐅᑉ ᐊᒻᒪ ᕗᕆᐊᑦ ᑰᒪᓐ ᐊᑐᕆᐊᒨᖅᐸᑦᑐᑎᒃ.  ᑖᒃᑯᓇᖕᖓᑦ 
ᓄᓇᒃᑰᔫᓂᑦ, 66-ᖑᓂᖏᑦ ᓂᕆᕕᒻᒨᓚᐅᖅᑐᑦ ᐊᒻᒪ 1 ᐳᓴᖏᑦ ᐊᖅᑯᑎᖃᖅᐸᓚᐅᖅᑐᑦ 
ᓇᔪᒐᖃᕐᕕᐅᓂᖓᒍᑦ, ᑕᒪᓐᓇ ᐱᔾᔪᑎᒋᓪᓗᒍ ᓄᓇᒃᑰᔫᓄᑦ ᐊᑲᐅᖏᓕᐅᕈᑎᖃᕋᔭᖅᐸᓪᓚᐃᖏᑦᑐᑦ 
ᐊᑦᓱᐊᓘᖅᑐᒥᑦ. ᖃᐅᔨᒪᓂᕋᓚᐅᖕᖏᑦᑐᖅ ᓱᓪᓗᓕᒃᑯᑦ ᐊᑲᐅᖏᓕᐅᕈᑎᓂᑦ ᓇᓗᓇᐃᕐᓯᓪᓗᓂ 
ᐊᖏᔪᒥᑦ ᐊᑐᖅᐸᒻᒪᑕ ᐅᕐᓱᒧᑦ ᑯᑑᕐᕕᐅᕙᑦᑐᒥᑦ ᑭᓯᐊᓂ ᑲᒪᒋᔭᐅᑦᓯᐊᐸᑦᑐᖅ ᓴᐅᑦ ᐹᕕᓐᑯᓐᓂᑦ.  
ᓇᓗᓇᐃᕐᓯᓚᐅᕐᒥᔪᖅ ᐊᑕᐅᓯᕐᒥᑦ ᓇᑎᓕᒻᒥᑦ ᐃᓪᓗᓕᐅᕈᒪᒻᒪᑕ ᐊᒻᒪ ᐃᒻᒪᖄ ᓯᕗᓂᑦᑎᓐᓂ 
ᓇᑎᓕᐅᒃᑲᓐᓂᕈᒪᓪᓗᑎᒃ ᓇᔪᒐᖃᕐᕕᑦᓴᓂᑦ ᑭᓯᐊᓂ ᐊᒥᓱᐊᓗᓐᓂᑦ ᓇᑎᓕᒻᒥᑦ ᐃᓪᓗᓕᐅᕆᐊᑦᓴᖅ 
ᐃᓱᒪᖕᖏᓯᐊᖅᑐᖅ.  ᐊᒻᒪᑦᑕᐅᖅ, ᐊᖅᑯᑎᐅᔪᖅ ᓯᔾᔭᖅᐸᓯᒻᒧᑦ ᓱᕐᕋᒋᐊᖃᖕᖏᒻᒪᕆᑦᑐᖅ. 
 
ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐅᖃᐅᑎᑦᓴᖃᖅᑐᖃᕐᒪᖔᖅ ᐊᐱᖅᑯᑎᖃᖅᑐᖃᕐᒪᖔᕐᓘᓐᓃᑦ 
ᐱᖓᔪᐊᓂ ᐊᒻᒪ ᑭᖑᓪᓕᖅᐹᒥ ᐊᐱᕆᓚᐅᖅᑐᖅ ᐱᔾᔪᑎᐅᓗᑎᒃ ᓱᓇᓕᒫᓂᑦ ᐸᕐᓇᐅᑕᐅᓯᒪᔪᓂᑦ 
ᑎᑎᕋᕐᓯᒪᓂᖏᓐᓂᑦ ᐊᓯᔾᔩᔾᔪᑎ ᒪᓕᒐᕋᓛᑦᓴᖅ 848 ᐊᒻᒪ  ᓄᓇᖁᑎᓄᑦ ᑭᓪᓕᓕᐅᕈᑎ 
ᑎᑎᕋᕐᓯᒪᓂᖏᓐᓂᑦ ᐊᓯᔾᔩᔾᔪᑎ ᒪᓕᒐᕋᓛᒃᓵᒃ 849. 
 
ᐅᖃᐅᑎᑦᓴᑦᑕᖃᖕᖏᒻᒪᑦ ᐊᐱᖅᑯᑎᖃᖅᑐᖃᖏᒻᒪᓘᓐᓃᑦ ᐅᐸᑦᓯᒪᔪᓂᑦ ᓄᓇᓕᓐᓂᒥᐅᑕᓂᑦ, ᒪᐃᔭᐅᑉ 
ᑐᓪᓕᐊ ᓯᑏᕙᓐᓴᓐ ᓇᓗᓇᐃᕐᓯᓚᐅᖅᑐᖅ ᑭᒃᑯᑐᐃᓐᓇᕐᓂᒃ ᑐᓴᕋᓱᓐᓂᐅᔪᖅ ᒪᑐᓂᖓᓂᑦ 6:25 
ᐅᓐᓄᒃᑯᑦ. 
 
 
 

________________________ 
                        ᕉᒪᐃᓐ ᓯᑏᕙᓐᓴᓐ 
                        ᒪᐃᔭᐅᑉ ᑐᓪᓕᐊ 
 
 
 

________________________ 
                      ᒧᕼᐋᒧᑦ ᕼᓵᓐ 
                      ᑎᒥᐅᔪᒥ ᐊᐅᓚᑦᓯᔨᒻᒪᕆᒃ 
 
 
 
 
ᑲᔪᓯᑎᑕᐅᔪᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓂᑦ ᐅᓪᓗᒥ 9 ᑕᖅᑭᒥ ᔮᓐᓄᐊᕆ, 2018. 

